Меморандум за соработка помеѓу Женската граѓанска иницијатива АНТИКО и политичката партија 

_________________________________________

Република Македонија е држава која потпишала голем број на  меѓународни акти и документи со кои се регулираат прашањата од областа на рамноправноста помеѓу половите, дискриминацијата, заштитата и унапредувањето на правата и положбата на жените во општеството, со цел да се овозможи половина од нејзиното население да имаат еднакви права, можности и одговорности. За жал и покрај уставните и нормативните решенија, практиката покажува дека партиципацијата на жените во јавниот, политичкиот и економскиот живот на земјата, сèуште е многу ограничена. Според статистичките податоци  50% од гласочкото тело во Р.М го сочинуваат жените. Но во раководните структури на политичките партии има многу малку од нив. Во парламентот и по законското воведување на квоти, жените се застапени со 17,6 %. Од 124 градоначалниц/чки само 3 се жени (2.34%), додека советнички од 1906, само 161 или само 8,44 % се жени. Освен овие показатели кои ги наброивме постојат и безброј други области каде жените се дискриминирани нерамноправни. Знаејќи ја големата важност и улога на политичките партии во овој процесс, ние, Женска граѓанска иницијатива Антико - мултиетничка мрежа на 20 женски НВО од 10 локални заедници, им се обраќаме на сите политички партии и на нивните структури на државно и локално ниво со следните предлози и барања:

· Во програмите на партијата да и посветат поголемо внимание на положбата на жените и унапредувањето на нивните права со градење на посебни стратегии и создавање на поволни услови за постигнување на родовата рамноправност, почитувајќи го уставот на Р. Македонија и меѓународните документи.
· Да ја подобрат и зајакнат позицијата на жените во внатрепартиските структури, да вклучуваат поголем број на активни членки и да има повеќе жени во одлучувачките структури
· Да се залагаат нивната партија да предложи најмалку 30% градоначалнички жени во изборните листи на кандидати, а исто така и кандидатки жени за советнички, и тоа на позиции кои овозможуваат избор.
· Во предизборните програми да и посветат доволно внимание на положбата на жените, да имаат јасна визија и да понудат конкретни стратегии како ќе го реализираат тоа. 
· Да соработуваат со женските НВО и да ја поддржат нашата платформа и  нашата иницијатива за донесување на Закон за рамноправност помеѓу половите, Министерство за жени  и  правобранител/ка. Исто така да ја поддржат иницијативата и активно да се вклучат  во формирање на родови комисии во рамките на локалната самоуправа.

Сакаме да Ве потсетиме на законската обврска за квотите и да ви предложиме благовремено да ги идентификувате жените кандидатки. И во соработка со НВО да се ангажирате за нивна политичка едукација и јакнење, во соработка со НВО кои поседуваат вакви програми. 
Датум _________________

Место _________________

Преставник на Антико



       
          Преставник на политичка партија

____________________________



       ________________________________
